
3. Uppsögn. 
Segja má fjarskiptasambandi upp um mánaðarmót með minnst eins mánaðar fyrir- 
vara nema þar sem sérákvæði gilda og skal uppsögn vera skrifleg. 

VINI. KAFLI 
Gjaldskrá þessi og reglur eru settar samkvæmt 9. gr. laga nr. 73 frá 1984 um fjarskipti 
með áorðnum breytingum samkvæmt $. gr. laga nr. 32 frá 1993 og gengur í gildi 
1. ágúst 1995. Reiknast nýju gjöldin fyrir þjónustu veitta 1. ágúst 1995 eða síðar. 

Póst- og símamálastofnunin, 26. júlí 1995. 

Olafur Tómasson. 
  

Guðmundur Björnsson. 

REGLUGERÐ 
um viðvörunarmerkingar á tóbaki. 

Almenn ákvæði. 

1. gr. 

Tóbak má því aðeins hafa til sölu eða dreifingar hjá Áfengis- og tóbaksverslun ríkisins að 

viðvörun um skaðsemi vörunnar sé skráð á umbúðir hennar skv. ákvæðum 2. - 6. gr. eða 7. gr. 

reglugerðar þessarar. 

Með tóbaki er átt við vörur unnar að öllu leyti eða að hluta til úr tóbaki, svo sem vindlinga 

(sígarettur), vindla, reyktóbak, neftóbak og munntóbak. Með munntóbaki er átt við allar 

munntóbaksvörur, að öllu leyti eða að hluta til úr tóbaki, nema þær sem eru ætlaðar til reykinga 

eða eru tuggðar, sem eru í formi dufts eða fíngerðra agna eða samsettar úr þessum formum, 

einkum tóbaksvörur í bréfum eða gropbréfum, eða í formi er minnir á matvæli. 

2. gr. 

Viðvörunin „Tóbak hefur mjög skaðleg áhrif á heilsu“ skal prentuð eða rækilega fest á 

mest áberandi stað á umbúðir tóbaks. 

Viðvörunin skal vera skýr og læsileg, feitletruð, prentuð á bakgrunn sem sker sig frá á 

þann hátt að ekki sé hætta á að hún skemmist þegar umbúðirnar eru opnaðar og ekki vera 

prentuð á gagnsæjar umbúðir eða aðrar ytri umbúðir. Stærð viðvarana skal vera skv. 3. mgr. 3. 

gr. á umbúðum vindlinga en 2. mgr. 4., 5. og 6. gr. á öðrum tóbaksumbúðum, sbr. 7. gr. um 

myndmerkingar. 
Vindlingar. 

3. gr. 

Á hlið vindlingapakka skulu prentaðar upplýsingar um tjöru- og nikótíninnihald 

viðkomandi tegundar samkvæmt ISO-stöðlum 4387 og 3400. Ganga skal úr skugga um 

nákvæmni slíkra upplýsinga í samræmi við ISO-staðal 8243. Upplýsingarnar skulu vera á 

Endurprentað blað. 

íslensku, prentaðar á hlið pakkans með skýru læsilegu letri sem sker sig frá bakgrunni og þekur 
a.m.k. 4% flatar. 

Á annan af tveimur stærstu flötum vindlingapakka skal prentuð viðvörun samkvæmt lista 
A á fylgiskjali 1. Viðvaranir skulu dreifast jafnt á pakkningar, innan 5% skekkjumarka. 

Viðvörun skv. 2. mgr. skal ásamt viðvörun skv. 2. gr. þekja a.m.k. 4% af tveimur stærstu 
flötum vindlingapakkans. Hún skal vera skýr og læsileg, feitletruð, prentuð á bakgrunn sem 
sker sig frá á þann hátt að ekki sé hætta á að hún skemmist þegar pakkinn er opnaður og ekki 
vera prentuð á gagnsæjar umbúðir eða aðrar ytri umbúðir. 

Vafningstóbak. 

4. gr. 

Á öðrum af stóru flötum umbúða vafningstóbaks skal vera viðvörun af lista Á á fylgiskjali 
1. Viðvaranir skulu dreifast jafnt á umbúðir, innan 5% skekkjumarka. 

Viðvörunin skal prentuð eða rækilega fest á umbúðirnar og skal ásamt viðvörun skv. 2. gr. 
þekja a.m.k. 1% af heildaryfirborði þeirra. Hún skal vera auðlæsileg og óafmáanleg. Merkingin 
skal vera á áberandi stað á bakgrunni sem sker sig úr og óheimilt er að hylja hana, brengla eða 
skipta með öðru rit- eða myndmáli. 

Vindlar og reyktóbak. 

5. gr. 

Á umbúðum vindla, smávindla, píputóbaks og annars reyktóbaks skal vera viðvörun af 
lista B á fylgiskjali 1. Viðvaranir skulu dreifast jafnt á umbúðir. 

Viðvörunin skal prentuð eða rækilega fest á umbúðirnar og skal ásamt viðvörun skv. 2. gr. 
þekja a.m.k. 1% af heildaryfirborði þeirra. Hún skal vera auðlæsileg og óafmáanleg. Merkingin 
skal vera á áberandi stað á bakgrunni sem sker sig úr og óheimilt er að hylja hana, brengla eða 
skipta með öðru rit- eða myndmáli. 

Reyklaust tóbak. 

6. gr. 
Viðvörunin „Veldur krabbameini“ skal vera á umbúðum reyklauss tóbaks. 

Viðvörunin skal prentuð eða rækilega fest á umbúðirnar og skal ásamt viðvörun skv. 2. gr. 
þekja a.m.k. 1% af heildaryfirborði þeirra. Hún skal vera auðlæsileg og óafmáanleg. Merkingin 
skal vera á áberandi stað á bakgrunni sem sker sig úr og óheimilt er að hylja hana, brengla eða 
skipta með öðru rit- eða myndmáli. 

Myndmerking. 

1. gr. 

Viðvörunin „Tóbak hefur mjög skaðleg áhrif á heilsu“ skal prentuð eða rækilega fest á 
mest áberandi stað á umbúðir tóbaks. Hún skal vera skýr og læsileg, feitletruð, prentuð á 
bakgrunn sem sker sig frá á þann hátt að ekki sé hætta á að hún skemmist þegar umbúðirnar eru 
opnaður og ekki vera prentuð á gagnsæjar umbúðir eða aðrar ytri umbúðir. Viðvörunin skal 
þekja a.m.k. 4% flatar vindlingapakka en 1% flatar á öðrum tóbaksumbúðum. 

Á hlið vindlingapakka skulu prentaðar upplýsingar um tjöru- og nikótíninnihald 
viðkomandi tegundar samkvæmt ISO-stöðlum 4387 og 3400. Ganga skal úr skugga um

nákvæmni slíkra upplýsinga í samræmi við ISO-staðal 8243. Upplýsingarnar skulu vera á 

íslensku, prentaðar á hlið pakkans með skýru læsilegu letri sem sker sig frá bakgrunni og þekur 

a.m.k. 4% flatar. 

Á umbúðir sem innihalda tóbaksvörur skal einnig prentuð viðvörun samkvæmt fyrirmynd 

er birtist sem fylgiskjal 2 með reglugerð þessari. Stærð merkingarinnar skal vera 30x40 mm. 

Ekki er heimilt að setja merkingar á glært plast eða aðrar ytri umbúðir. 

Á vindlingum skulu merkingarnar vera á framhlið eða bakhlið hvers pakka. Í hverri 

vindlingasendingu, sem kemur til landsins, skulu allar merkingar notaðar jafnt á hverri tegund. 

Á vindlum og reyktóbaki (píputóbaki), skulu merkingarnar settar á aðalhlið neytenda- 

umbúða. Skulu báðar merkingarnar notaðar jöfnum höndum. Á neftóbaki og munntóbaki skulu 

merkingarnar settar á aðalhlið neytendaumbúða. 

Ráðherra getur, að fengnum tillögum Tóbaksvarnarnefndar, breytt myndmerkingum. 

Ákvörðun um slíkt skal birt eigi síðar en 6 mánuðum fyrir gildistöku. 

Kostnaður. 

8. gr. 

Tóbaksframleiðendur standa straum af kostnaði við merkingar samkvæmt reglugerð 

þessari. 

Viðurlög. 

9. gr. 

Sá sem brýtur gegn ákvæðum reglugerðar þessarar skal sæta sektum eða varðhaldi sé 

brot ítrekað. 

Gildistaka o.fl. 

10. gr. 

Ákvæði 1. - 6. gr. reglugerðar þessarar eru í samræmi við tilskipun 89/622/EBE um 

samræmingu ákvæða í lögum og stjórnsýslufyrirmælum aðildarríkjanna varðandi merkingar 

á tóbaksvörum og tilskipun 92/41/EBE um breyting á tilskipun 89/622/EBE. 

Reglugerð þessi, sem sett er með stoð í 6. gr. laga um tóbaksvarnir, nr. 74/1984, öðlast 

þegar gildi. Frá sama tíma fellur úr gildi reglugerð nr. 499/1984, um viðvörunarmerkingar á 

tóbaki. 

Ákvæði til bráðabirgða. 
Fyrirmæli um merkingar skv. 2. - 6. gr. eða 7. gr. reglugerðar þessarar skulu þegar koma til 

framkvæmda þó þannig að framleiðendur hafa frest til 1. ágúst 1996 til að uppfylla fyrirmæli Í. 

og 2. mgr. 7. gr. 

Heilbrigðis- og tryggingamálaráðuneytið, 20. júlí 1995. 

Ingibjörg Pálmadóttir. 
  

Dögg Pálsdóttir.

Fylgiskjal 1 

A. Viðvörunarmerkingar á vindlinga og vafningstóbak. 
„Reykingar valda krabbameini“ 
„Reykingar valda hjartasjúkdómum“ 
„Reykingar valda banvænum sjúkdómum“ 

„Reykingar valda dauða“ 
„Reykingar móður á meðgöngu skaða fóstrið“ 
„Verndið börnin - látið þau ekki anda að sér tóbaksreyk“ 
„Reykingar þínar eru heilsuspillandi fyrir þá sem eru nálægt þér“ 
„Ef þú hættir að reykja dregur þú úr líkum á alvarlegum sjúkdómum“ 
„Reykingar valda fíkn“ 

B. Viðvörunarmerkingar á vindla og reyktóbak. 

„Reykingar valda krabbameini“ 

„Reykingar valda ólæknandi sjúkdómum“ 
„Reykingar hafa skaðleg áhrif á þá sem eru nálægt þér“ 
„Reykingar valda hjartasjúkdómum“

Fylgiskjal 2. 

(myndir) 

Sígarettur: 

Vindlar og reyktóbak: 

Neftóbak og munntóbak: 

1090 

Nr.l 

QO 

  

Reykingar á 
meðgöngu 
ógna heil- 

brigði móður 
og barns. 

LANDLÆKNIR 
  

Pant. Process Blue 

Nr.3 

A ar | 
  

Hlifum 
börnum 

við 
tóbaksreyk! 

LANDLÆKNIR 

  

  

Pant. Purple 

Nr.5 
  

Reykingar eru 
heilbrigðisvanda- 

mál sem þú 
O getur átt þátt 

Í að leysa. 

E LANDLÆKNIR 

    
Pant. Reflex Blue 

Nr.7 
  

Tóbaksreykur 
mengar loftið 

og er 
hættulegur 
heilsunni. 

LANDLÆKNIR 

  

Pant. Reflex Blue 

Nr.8 
  

Það getur valdið 
slímhúðar- 
bólgum að 
taka í nefið 
eða vörina. 

   
nm LANDLÆKNIR 

  

Pant. Red 021 

O Reykingar auka 
hættuna á 
æðakölkun 

og kransæða- 
stiflu. 

LANDLÆKNIR 

  

Pant. Red 032 

  

Nr.4 

()) Ef þú hættir | 
að reykja 
bætir þú |; 

heilsu þina |) 
| 
| 

og lifshorfur. 

LANDLÆKNIR | 

  

Pant. nr.172 (orange) 

Nr.6 
  

Oo Árlega deyja 
hundruð 

Íslendinga 
al völdum 
reykinga. 

  

LANDLÆKNIR 

  

  

Hlífum 
börnum 

við 
inlltnn. tóbaksreyk! 

LANDLÆKNIR 

  

  

Pant.= Pantone


